
১৪:.. অগ্নিব্রহ্মের তত্ত্ব ও আহুতি প্রকরণ।. . . - সহ্য করিতে পারে। অগ্নি-কর্দমের ইষ্টক কলিকাতার হার্ডওয়ের মার্চেন্টদিগের বড় বড় দোকানে কিনিতে পাওয়া যায়। ঐ ইষ্টক দিয়া লৌহ গলাইবার বৃহৎ বৃহৎ চুল্লী (ফারনেস) নির্মিত হয়। ঐ ইষ্টক দ্বারা বড় বড় ইঞ্জিন বয়লারও স্থাপনা করা হইয়া থাকে। সম্ভবতঃ। রাণীগঞ্জ অঞ্চলে বিস্তর অগ্নি-কর্দম আছে এবং বােধ হয়, রাণীগঞ্জের বর্ণ কোং পটারিতে অগ্নি ইষ্টকও প্রস্তুত হইয়া থাকে। - আহুতির জন্য কাষ্ট।-পরমহংস স্বামী লিখিয়া এবং বলিয়া গিয়াছেন;-“আহুতির জন্য বেল কাষ্ঠ হইলেই উত্তম হয়; তদাভাবে আম্র কাষ্ঠ; তদাভাবে যে দেশে যে কাষ্ঠ মিলে সেই কাষ্ঠের। অগ্নিতে আহুতি দিবে। এমন কি শুষ্ক ঘুটে দ্বারা অগ্নি জালিয়া আহুতি দিবে।” যে কোন কাষ্ঠ দ্বারা আহুতি হউক, কিন্তু কাষ্টগুলি বেশ শুষ্ক হওয়ার প্রয়ােজন এবং ছাতা পড়া দুর্গন্ধযুক্ত না হয়। - ছােট ছােট কুণ্ডে আহুতির জন্য কাষ্ঠ ছােট ছােট সরু সরু করিয়া
লইতে হইবে। ৫, ৬, ৭, ৮, ৯, ১০ ইঞ্চি লম্বা এবং বৃদ্ধাঙ্গুষ্ঠের মত কিস্থা তদপেক্ষা সরু মােটা করিয়া কাটিয়া চিরিয়া লইলেই হইবে। বৃক্ষের গােড়া কুঠার দ্বারা ছেদনের সময় এবং কাষ্ঠের গুড়িতে ছে দিবার কালে যে ছােট ছােট কাষ্ঠের চকলা বাহির হয়, সেইগুলি সংগ্রহ করিয়া রাখিতে পারিলে ছােট ছােট কুণ্ডের উপযােগী বেশ সহজ লভ্য কাষ্ঠ হইতে পারে।
আহুতির উপকরণ সমূহ।-গব্য ঘৃত, তদাভাবে মাহিষ বৃত। গন্ধ দ্রব্য-অগুরু-চন্দন কাঠ, শ্বেতচন্দনকাষ্ঠ, শ্বেতচন্দনের তৈল ঘর্ষিত তরল চন্দন গুগগুল, লবান এলাচি লবঙ্গ আতর এবং গোলাপ জল ইত্যাদি। মেওয়া—কিসমিস, বাদাম, আক্রােট, পেস্তা বেদনা এবং সর্দা। উত্তম উত্তম সুমিষ্ট ফল-মৰ্তমান রম্ভা, আতা,

